Ա Մ Փ Ո Փ Ա Թ Ե Ր Թ

«Հայաստանի Հանրապետության կառավարության 2010 թվականի նոյեմբերի 4-ի N 1659-ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար հատկացնելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված դիտողությունների և առաջարկությունների, դրանց ընդունման կամ չընդունման
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ արդարադատության նախարարություն
22.06.2015թ.
01/14/7446-15
թվակիր գրություն
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:


3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները պահպանված են:

	Ընդունվել է ի գիտություն:
	

	ՀՀ ֆինանսների նախարարություն

28.04.2015թ.
01/83-3/10300-15
թվակիր գրություն
	1. Նախագծով նախատեսվում է «Արփա-Սևան» թիվ 2 թունելում նոր ի հայտ եկած առանձին վթարային հատվածների (այսուհետ` թունել) հիմնանորոգման համար անհրաժեշտ նախագծանախահաշվային փաստաթղթերի կազմման աշխատանքների համար ֆինանսավորման նպատակով օգտագործել «Սերմերի գործակալություն» ՊՈԱԿ-ի ցորենի և գարու հավաքագրված գումարների նպատակային հաշվեհամարներում եղած ֆինանսական միջոցները:

Հարկ է նշել, որ ՀՀ կառավարության 19.05.2014թ. Հայաստանի Հանրապետության կառավարության ծրագրի մասին N511-Ա որոշման հավելվածի 2.2.2.1 ենթաբաժնի (Գյուղատնտեսությունը և գյուղը) 2-րդ և 3-րդ պարբերություններում որպես առաջնահերթություն դիտարկվել է հացահատիկային մշակաբույսերի մշակման արդյունավետության բարձրացման, ինչպես նաև սերմնաբուծության համակարգի զարգացման միջոցառումների իրականցումը:

Հետևաբար թունելի հիմնանորոգման համար անհրաժեշտ նախագծանախահաշվային փաստաթղթերի կազմման համար «Սերմերի գործակալություն» ՊՈԱԿ-ի նպատակային հաշվին կուտակված ֆինանսական միջոցների օգտագործման պարագայում կարևորում ենք նաև Հայաստանի Հանրապետությունում 2010-2014թթ. ցորենի սերմնաբուծության և սերմնարտադրության զարգացման ծրագրի շարունակականության ապահովումը:
	Չի ընդունվել:

ՀՀ կառավարության 19.05.2014թ. Հայաստանի Հանրապետության կառավարության ծրագրի մասին N 511-Ա որոշման հավելվածի 2.2.8.2 ենթաբաժնի (Ջրամատակարարումը) 8-րդ պարբերությունում որպես առաջնահերթություն դիտարկվել է 2017 թվականին ավարտել Արփա-Սևան թունելի առանձին վթարված հատվածների վերականգնման ծրագիրը:
	

	
	2. ՀՀ կառավարության 30.01.2015թ. N105-Ն որոշման 20-րդ կետի 1-ին կետի համաձայն` շինարարական ծրագ-րերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են տվյալ ոլորտում պետական քաղաքականությունն իրագործող լիազորված մարմնի (մարմինների) կողմից:

 Հետևաբար հաշվի առնելով վերոգրյալը, անհրաժեշտ է խմբագրել Նախագիծը` համապատասխանեցնելով հիշյալ ակտի պահանջներին:
	Չի ընդունվել:

ՀՀ կառավարության 2002 թվականի հոկտեմբերի 17-ի N 1653 որոշմամբ ՀՀ ջրային օրենսգրքով նախատեսված ջրային համակարգերի կառավարման լիազոր մարմին է ճանաչվել ՀՀ գյուղատնտեսության նախարարության ջրային տնտեսության պետական կոմիտեն:

Միաժամանակ՝

· ՀՀ ջրային օրենսգրքի 1-ին հոդվածի
5-րդ պարբերությամբ սահմանվում է՝ «ջրային համակարգ՝ ջրային ռեսուրսների օգտագործմանն առնչվող հիդրոտեխնիկական կառուցվածքներ (այսուհետ` ՀՏԿ), որոնք առաջացնում են ջրային հոսքի փոփոխում կամ օգտագործվում են ջրային ռեսուրսների փոխադրման համար` ներառելով (սակայն չսահմանափակելով) պատվարները, պատնեշները, ամբարտակները, ջրանցքները, թունելները, ջրհորները, ջրատար խողովակները, պոմպակայանները, մաքրման կայանները, ջրընդունիչները, ջրհեռները, ջրատարները, ջրանցույցները, ջուր ամբարող այլ կառույցները, մեքենաները, սարքավորումները, սարքերը, որոնք կառուցվում, տեղաբաշխվում կամ օգտագործվում են ջրերը պատնեշելու, ամբարելու, փոխադրելու, բաշխելու, ջրահեռացման, հսկման, արդյունահանման, էլեկտրաէներգիայի արտադրման, ջրի մաքրման, օգտագործման կամ տեղումների հավաքման համար: Սույն օրենսգրքի նպատակներով ջրային համակարգերը կարող են ընդգրկել ամբողջական համակարգը կամ դրա առանձին մասերը.
· համաձայն ՀՀ ջրային օրենսգրքի 1-ին հոդվածի 13-րդ պարբերության՝ ջրային համակարգերի կառավարման մարմինը ՀՀ կառավարության կողմից լիազորված մարմին է, որը պատասխանա-տու է ջրամատակարարման և ջրահեռացման կազմակերպման, ջրային համակարգերի կառավարման, դրանց անվտանգության ապահովման և պահպանության համար:
	

	
	3. Նախագծին կից չեն ներկայացվել թունելի հիմնանորոգման նախագծանախահաշվային փաստաթղթերի կազմման համար անհրաժեշտ միջոցների հաշվարկ հիմնավորումները:
	Ընդունվել է:
	Ներկայացվում են համապատասխան հաշվարկ-հիմնավորումները:

	ՀՀ ֆինանսների նախարարություն
21.05.2015թ.
01/83-3/12876-15
թվակիր գրություն
	ՀՀ գյուղատնտեսության նախարարության 07.05.2015թ. NՍԿ/ԿԱ-1/2862-15 գրությամբ ներկայացված «Հայաստանի Հանրապետության կառավարության 2010 թվականի նոյեմբերի 4-ի N1659-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար հատկացնելու մասին» ՀՀ կառավարության որոշման նախագծի լրամշակված տարբերակի (այսուհետ` Նախագիծ) վերաբերյալ հայտնում ենք հետևյալը.

Նախագծի վերաբերյալ մեր դիրքորոշումը Ձեզ է ներկայացվել 28.04.2015թ. N01/83-3/10300-15 գրությամբ, որով կատարված դիտողությունները հիմնականում չեն ընդունվել,  մասնավորապես.
1. վերոհիշյալ գրության 2-րդ կետով ներկայացված առարկությունը վերաբերվել է  ՀՀ կառավարության 10.02.2011թ. N 168-Ն որոշմամբ հաստատված կարգի (այսուհետ` կարգ)  20-րդ կետի 1-ին ենթակետին` համաձայն որի շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են տվյալ ոլորտում պետական քաղաքականությունն իրագործող լիազորված մարմնի (մարմինների) կողմից, իսկ նախագծին կից ամփոփաթերթում վերջինիս չընդունման վերաբերյալ Ձեր կողմից ներկայացված դիրքորոշումը վերաբերում է կարգի 20-րդ կետի 2-րդ ենթակետին` համաձայն որի շինարարական ծրագրերի (շինարարական աշխատանքների) շրջանակներում գնումներն իրականացվում են տվյալ գույքի կառավարումն իրականացնող պետական կառավարումն իրականացնող պետական կառավարման մարմինների կողմից:

Հետևաբար հաշվի առնելով վերոգրյալը, անհրաժեշտ է խմբագրել Նախագիծը` համապատասխանեցնելով կարգի 20-րդ կետի 1-ին ենթակետի պահանջներին:
	Ներկայացվում է պարզաբանում:
ՀՀ կառավարության 05.09.2002թ. N 1400-Ն որոշմամբ հաստատված՝ ՀՀ գյուղատնտեսության նախարարության ջրային տնտեսության պետական կոմիտեի կանոնադրության 1-ին կետով սահմանվում է՝ «Ջրային տնտեսության պետական կոմիտեն (այսուհետ՝ կոմիտե) Հայաստանի Հանրապետության գյուղատնտեսության նախարարության կառավարման ոլորտում գործող պետական մարմին է, որը մշակում և իրականացնում է պետական սեփականություն հանդիսացող ջրային և ոչ մրցակցային ջրամատակարարման համակարգերի կառավարման ու օգտագործման բնագավառում Հայաստանի Հանրապետության կառավարության քաղաքականությունը»:

ՀՀ ջրային օրենսգրքի 1-ին հոդվածի 5-րդ պարբերությամբ սահմանվում է՝ «ջրային համակարգ՝ ջրային ռեսուրսների օգտագործմանն առնչվող հիդրոտեխնիկական կառուցվածքներ (այսուհետ` ՀՏԿ), որոնք առաջացնում են ջրային հոսքի փոփոխում կամ օգտագործվում են ջրային ռեսուրսների փոխադրման համար` ներառելով (սակայն չսահմանափակելով) պատվարները, պատնեշները, ամբարտակները, ջրանցքները, թունելները, ջրհորները, ջրատար խողովակները, պոմպակայանները, մաքրման կայանները, ջրընդունիչները, ջրհեռները, ջրատարները, ջրանցույցները, ջուր ամբարող այլ կառույցները, մեքենաները, սարքավորումները, սարքերը, որոնք կառուցվում, տեղաբաշխվում կամ օգտագործվում են ջրերը պատնեշելու, ամբարելու, փոխադրելու, բաշխելու, ջրահեռացման, հսկման, արդյունահանման, էլեկտրաէներգիայի արտադրման, ջրի մաքրման, օգտագործման կամ տեղումների հավաքման համար: Սույն օրենսգրքի նպատակներով ջրային համակարգերը կարող են ընդգրկել ամբողջական համակարգը կամ դրա առանձին մասերը.»:
«Արփա-Սևան» թունելը, մասնավորապես, հանդիսանում է պետական սեփականություն հանդիսացող ջրային համակարգ (հիդրոտեխնիկական կառույց):
	

	
	2. Նախագծով նախատեսված «Արփա-Սևան» N 2 թունելի հիմնանորոգման նախագծանախահաշվային փաստաթղթերի կազմման համար անհրաժեշտ միջոցների հաշվարկն անհրաժեշտ է ներկայացնել ՀՀ քաղաքաշինության նախարարի 07.04.2008թ-ի N 19-Ն հրամանով հաստատված «Քաղաքաշինական փաստաթղթերի (ծրագրային և ճարտարապետաշինարարական) մշակման աշխատանքների արժեքի հաշվարկման» կարգին համապատասխան:
	Ներկայացվում է պարզաբանում:
«Արփա-Սևան» թիվ 2 թունելում իրականացված մոնիթորինգների և մասնագիտական հանձնա-խմբի կողմից կատարված ուսումնասիրությունների արդյունքներով ճշգրտվել են նոր ի հայտ եկած վթարային հատվածների հիմնանորոգման աշխատանքների ծավալները, որոնց մոտավոր արժեքը (նախկինում կատարված աշխատանքների միջինացված գներով) կազմում է շուրջ 3,2 մլրդ դրամ:
«Արփա-Սևան» թունելը 4-րդ կարգի բարդության օբյեկտ է:
ՀՀ քաղաքաշինության նախարարի
15.02.2008թ-ի N 19-Ն հրամանով հաստատված «Քաղաքաշինական փաստաթղթերի (ծրագրային և ճարտարապետա-շինարարական) մշակման աշխատանքների արժեքի հաշվարկման» կարգի համաձայն՝ 3,2 մլրդ մոտավոր նախահաշվային արժեքով 4-րդ կարգի բարդության օբյեկտների համար հիմնական նախագծային աշխատանքների նորմատիվը կազմում է շինարարության (վերակառուցման) արժեքի 2 %-ը՝ շուրջ 64 մլն դրամ:

«Արփա-Սևան» թիվ 1 և թիվ 2 թունելների հիմնանորոգման աշխատանքների նախագծանախահաշվային փաստաթղթերը կազմվել են «Հայջրնախագիծ ինստիտուտ» ՓԲԸ և «Թունել» ՍՊԸ Կոնսորցիումի (այսուհետև՝ Կոնսորցիում) կողմից: Կազմված նախագծանախահաշվային փաստաթղթերի համաձայն թունելների հիմնանորոգման աշխատանքների նախահաշվային արժեքը կազմել է 27,603,801,97 հազ. դրամ, որից սահմանված կարգով առանձնացվել և շինարարական աշխատանքների իրականացման համար կապալառու կազմակերպության ընտրության նպատակով մրցույթի է ներկայացվել 12840239,43 հազ. դրամ նախահաշվային արժեքով «Արփա-Սևան» թիվ 2 թունելի անհապաղ վերականգնողական աշխատանքների ծրագիրը:

Բացի այն վթարային հատվածները, որոնք չեն ներառվել N 2 թունելի անհապաղ վերականգնողական աշխատանքների ծրագրում՝ N 2 թունելում ծրագրի իրականացման սկզբից մինչ օրս ի հայտ են եկել նոր վթարային հատվածներ, որոնցից որոշ մասը փլուզումից և այլ անկանխատեսելի հետևանքներից խուսափելու նպատակով վերանորոգվել են՝ անհապաղ վերականգնողական աշխատանքների ծրագրով նախատեսված որոշ աշխատանքների փոխարեն: Առաջացած նոր վթարային հատվածները մշտապես ուսումնասիրվել են «ԱՍԹՎ ԾԻԳ» ՊՀ-ի, «Արփա-Սևան» ԲԲ ընկերության և Կոնսորցիումի ներկայացուցիչներից կազմված մասնագիտական հանձնախմբերի կողմից, որոնց մասին կազմվել են համապատասխան արձանագրություններ: Կոնսորցիումի կողմից թունելում իրականացրած մոնիթորինգների և մասնագիտական հանձնախմբի կողմից տրված ուսումնասիրությունների արդյունքներով ճշգրտվել են նոր ի հայտ եկած վթարային հատվածների հիմնանորոգման աշխատանքների ծավալները:

Հաշվի առնելով վերը նշվածը՝ նախագծանախահաշվային փաստաթղթերի կազմման համար անհրաժեշտ մոնիթորինգների և ուսումնասիրությունների արդյունքների, ինչպես նաև տիպային համանման նախագծերի առկայությունը Կոնսորցիումի մոտ, ֆինանսական միկջոցները խնայելու նկատառումից ելնելով՝ առաջարկվում է նախագծանախահաշվային փաստաթղթերի կազմման աշխատանքները պատվիրել Կոնսորցիումին, և այդ դեպքում կպահանջվի ոչ թե 64, այլ 18 մլն դրամ, որի հաշվարկ հիմնավորումը ներկայացվել է ՀՀ ֆինանսների նախարարություն:
	

	
	3. Միաժամանակ Նախագծում անհրաժեշտ է սահմանել վերոնշյալ նպատակի համար նվիրատվության տեսքով տրամադրվող միջոցների շրջանառության մեխանիզմը:
	Ընդունվել է:
	Կատարվել է համապատասխան փոփոխություն:


	ՀՀ ֆինանսների նախարարություն
10.06.2015թ.
01/83-3/14701-15
թվակիր գրություն
	Նախագծի վերաբերյալ մեր դիրքորոշումը ՁԵզ է ներկայացվել 21.05.2015թ. N 01/83-3/2876-15 գրությամբ, որով կատարված դիտողությունները ընդունվել են մասնակիորեն, ասնավորապես.

 Վերոնշյալ գրության 1-ին կետով ներկայացված առարկությունը վերաբերվել է ՀՀ կառավարության N168-Ն որոշմամբ հաստատված կարգի (այսուհետ` Կարգ) 20-րդ կետի     1-ին ենթակետին` համաձայն որի շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են տվյալ ոլորտում պետական քաղաքականությունն իրագործող լիազորված մարմնի (մարմինների) կողմից, իսկ Նախագծին կից ամփոփաթերթում վերջինիս չընդունման վերաբերյալ Ձեր կողմից ներկայացված դիրքորոշումը վերաբերում է Կարգի 20-րդ կետի 2-րդ ենթակետին` համաձայն որի շինարարական ծրագրերի (շինարարական աշխատանքների) շրջանակներում գնումներն իրականացվում են տվյալ գույքի կառավարումն իրականացնող պետական կառավարման մարմինների կողմից:

Հետևաբար հաշվի առնելով վերոգրյալը, անհրաժեշտ է խմբագրել Նախագիծը` համապատասխանեցնելով Կարգի 20-րդ կետի 1-ին ենթակետի պահանջներին:
	Պարզաբանումը ներկայացված նախորդ գրության առաջին կետում:
	


